Муниципаль мәктәпкәчә белем бирү учреждениесе
“Гомуми үсеш бирүче 7 нче Актаныш балалар бакчасы”
Садртдинова Ф.И.

Тема: Әкияттә – кунакта
Максат: Балаларда шатлыклы кәеф булдыру; хәрәкәт активлыгына омтылыш уяту; бер-берсенә дуслык, иптәшлек хисләре тәрбияләү. 
Материаллар һәм җиһазлар: себеркеләр, ике зур туп, ике дуга, ике зур шакмак, алты обруч, ике туплы чиләк, ике кулъяулык, кечкенә шакмакчыклар.
Барышы:
Инструктор: 
- Исәнмесез, балалар! Карагыз әле миңа, мин бүген ничек киендем! Бүген мин әкиятче булырмын. Мин бик күп әкиятләр беләм, аларны балаларга сөйләргә яратам. Ә сез шул әкияттәге геройларга карап яхшылыкка, юмартлыкка, дус булырга, иптәшләрегезгә ярдәм итәргә өйрәнегез. Ләкин безнең бит хәзер физкультура – күңел ачу булырга тиеш. Ә физкультурада әкият сөйләмиләр. Нәрсә эшләргә соң? (уйлана) Хәзер мин, нәрсә дә булса уйлап чыгарам!
· Уйладым, таптым! (шатланып) Мин сезгә бүген әкиятләр сөйләмим. Мин сезгә әкиятләр турында, яки андагы геройлар турында табышмаклар әйтәчәкмен. Ә сез, балалар, табышмакларга җавап таба беләсезме? 
· Кая әле минем әкиятләр китабым? Тыңлагыз.
[bookmark: _GoBack]1 нче табышмак: Аленушка үзенең энесен эзләп чыгып китә, юлда аңа мич ярдәм итә, аннан елга ярдәмгә килә, аннан аны алмагач алмалар белән сыйлый, ә Иванушканы Убырлы урлап киткән була, ә Убырлы карчыкның ялчылары була. Кемнәр алар? (Казлар-аккошлар)
Инструктор:
· Балалар, ә сез Убырлы карчыктан курыкмыйсызмы? Телисезме, аның кебек себеркедә очып карарга? Әйдәгез, ярышып алабыз.
Инструктор:
Уен-эстафета: “Убырлы себеркедә оча”. Балалар ике колоннага тезелеп басалар. Беренче баланың кулында себерке. Себеркене аяк арасына куеп, куллар белән тотып йөгереп китә, ориентирга барып җиткәч, урап йөгереп кайта. Себеркене икенче балага бирә.
Инструктор:
2 нче табышмак: Әби белән бабай бакчага чыкты, алар артыннан онык белән эт тә. Ә аннан соң әзрәк аларга ярдәм итәргә песи дә килде. Песи артыннан тычкан йөгерә, соңга калуыннан куркып. Барысы да бик тырышып нәрсә тарталар соң алар? (Шалкан)
Уен-эстафета: “Шалканны тәгәрәт”. Зур тупны туры юлдан ориентирга кадәр тәгәрәтеп бару һәм алып кайту, икенче уенчыга тапшыру.
Инструктор:
3 нче табышмак: Түгәрәк, тәмле, алсу корсаклы. Нәрсә ул балалар? (Йомры икмәк)
Инструктор:
· Йомры икмәк шундый җитез тәгәри, үз юлында бик күп каршылыкларны үтә, ә безнең балалар аннан да җитезрәк.
Эстафета – каршылыклы юл: “Җитез йомры икмәк”. Балалар ике колоннага тезелеп каршылыклы юл үтәләр: дуга астыннан чыгып, кубикны атлап чыгалар, обручтан обручка сикерәләр, йөгереп урынга кайталар.
Инструктор:
· 4 нче табышмак: Онык әбисен бик тә яраткан. Әбисе чирләгәч, ул аны бәлешләр белән сыйлаган. Ягез әле әйтегез, бу кызның исеме ничек булган? (Кызыл Калфак) 
Уен-эстафета: “Әбигә-урманга бәлешләр илтү”. Беренче уенчы чиләккә кечкенә туплар салып, куъяулык белән каплап йөгереп китә, урындык өстеннән үтә, йөгереп кайта, кәрзинне икенче уенчыга тапшыра.
Инструктор:
· 5 нче табышмак: Ул биек тә түгел, тәбәнәк тә түгел. Анда төрле халык яши: тычкан-чыелдык, бака-бакылдык, җитез-куян, хәйләкәр төлке һәм соры бүре. Бу ... (Теремкәй)
Инструктор:
· Хәзер без дә өй төзербез. 
Уен-эстафета: “Терем – теремкәй”. Һәр уенчы кулына бер шакмак алып йөгереп китә, шакмакны урындыкка куеп кайта. Икенче уенчы да шулай йөгереп бара, ләкин шакмакны шакмак өстенә куеп кайта (өй төзиләр). Уен шулай дәвам итә.
Инструктор: 
· Менә табышмаклар бетте дә инде минем китапта. Сез бүген нинди акыллы булдыгыз! Бөтен табышмакларны дә белдегез. Миңа бүген сезнең белән шундый күңелле булды! Саубуллашыр вакыт та җитте. Сау булыгыз, балалар.
